Oseas
¢Tayta Diosnillanchichu japallan Dios?
¢Juccunata u runacuna «dios» nishancunata adu-
raptinchi allichuraj caycan?

¢Pitaj caran? Oseas ninan caycan «Tayta Diosmi
salbacoj» ninanmi. Norte caj 14 Israelchomi payga
proféta caran.
¢Maychotaj willacuran? Oseasga Israel-
masincunatami willaparan. Chay norte caj-lépa
capitalnin Samaria siudédcho tiyaj runacunaga
ricuy alli-tucurmi goyaran.
¢Imaytaj isquirbiran? Oseas capitulo 1.1 niycan
guepa caj Jeroboam Israelcho ray cashan-wichan

willacushantami (783-743 a.C.).
¢Imataj caycan cay librucho? Oseastaga Tayta

Dios niran mafidsa warmiwan majachacéinanpaj
y chay warmicho wamrancuna cananpaj. Chay
warmenga mafidsa cashpanmi jucwan cacuran.
Oseastaga cachaycuran (1-3). Chay willapawan
Tayta Dios tantiyaycdchimanchi payta mana wiy-
acuptinchi, mana cuyaptinchijucdioscunata adu-
raptinchi pay imano6pis ricacushantami. Juc
runa warminwan majachacar parlashanga cay-
can paycuna imanQpis cawananpami. Chaynomi
caycan TAYTA DIOSNINCHI Israelcunawan con-
tratu rurashanpis.

Cananeo runacunapa diosninta adurar Israel-
cunaga cachaycuran munayniyoj Tayta Diostami
(2.5, 8, 12, 18, 21, 22; 9.11, 14). Paycunapdga
cananeocunapa diosnincunami munayniyoj cay-
can. Chaymi Oseas niycan TAYTA DIOSNINCHITA

Israelcuna mana rejsishanta (4.1, 6; 8.2, 3).

1 Beeripa wamran Oseasta TAYTA Dios willa-
pashanga caynomi caycan. Chayta willaparan
Juddpa raynincuna Uzias,” Jotam,™ Acaz,* Eze-
quias™ cashan wichan, Israelpa raynin Jeroboam™

cashan wichanmi. Jeroboamga caran ray Joaspa
wamranmi.

Oseaspa warmin'y wamrancuna

2 Oseasta riméru willapar TAYTA D10S cayno ni-
ran:
«Israelcunaga nogata mana cisumashpan juc dioscu-

namanmi aywasha mafiésa warmindpis.
Cananga, gampis mafidsa warmita ashicurcuy.
Chay warmicho wamrayquicuna cachun.»

3 Chaura Oseasga Gomerta ashiran. Gomerga
caran Diblaimpa wamran. Chay warmicho Os-
easpa wamran yuriran ollgu. 4 Chaura TAYTA
D10sGA Oseasta niran: «Wamrapa jutinta chura-
pay Jezreeb nir.* Chayndga jutinta churapanqui
Jezreelcho ray Jehu runacunata wariuchishanpita
castigandpaj captinmi. Jehtupita mirar aywajcu-
nata castigandpaj wallcanami pishin. Israelcho
ray manana cananpami castigashaj. > Chay junéga
Jezreel guechwachomi illgachishaj Israelpa mu-
nayniyoj sulddruncunata.»

6 Chaypitaga warmin Gomercho yapay wamran
caran. Chay wamranga caran warmi. Chaura
Oseasta TAYTA D10s niran: «Chay wamrapa jutinta

* 1:1 2Rey. 15.1-7; 2Crén. 26.1-23 * 1:1 2Rey. 15.32-38; 2Cron.
271-8 T 1:1 2Rey. 16.1-20; 2Crén. 28.1-27 T 1:1 2Rey.

18.1-20.21; 2Crén. 29.1-32.33 © 1:1 2Rey. 14.23-29  1:4
2Rey. 10.11

churapay «Lo-ruhama>™ nir. Jutin chaynédga canga
Israelcunata manana cuyapdndpaj captinmi.
Manami perdunashénachu. 7 Judd nasyun cajtami
ichanga cuyapéshaj. Quiquémi salbashaj. Nogaga
salbashaj manami guérrawanchu, léchawanchu,
sabliwanchu, cawallucunawanchu, ni cawalluta
muntacuy yachajcunawanpischu.»*

8 Lo-ruhamata wasguishanpitaga Gomer ya-
pay gueshyaj ricacuran. Gueshyacuptin chay
wamranga caran ollgu. ° Chaura Oseasta TAYTA

DIOS niran: «Wamrapa jutinta churapay <Lo-ami>T
nir. Chaynoéga jutin canga gamcuna manana
acrashd runacuna captiquimi. Ni Nogapis man-
ami Diosniquinachu cé» nir.

Israelcuna allina goydnanpaj cashan

10 Juc junajmi ichanga Israelcuna cangapaj
lamar cantuncho agush  goturaycajnoraj.
Manami pipis yupayta atipangapéchu.” Naupata
«Gamcuna ~manami acrashd runacunachu
canqui»  nishushayqui  pachachémi  Dios
nishunquipaj: «Gamcuna canqui cawaj Diospa
wamrancunami» nishpanna.* 11 Chauraga Judd
runacunawan Israel runacuna jucllachacar
iwalnami goyanga. Jucnayllatanami mandajnin
cananpdpis churanga. Chauraga may-
chaypitapis Jerusalenmanmi cutenga. jChay junaj
Jezreelchdga fiyupa cushicuymi cangapaj!

* 1:6 Hebreo rimaycho Lo-ruhama jutiga manami cuydnachu
ninanmi.  1:7 Zac.4.6 T 1:9 Hebreo rimaycho Lo-amijutiga

manamimarcinachu ninanmi. * 1:10 Gén. 22.17 * 1:10 Rom.
9.25-26

2

I Chaura gamcunaga ollgu cajcunata ninquipaj:
«Diospa wamrancunami caycanqui» nir, warmi
cajcunatana «Dios cuyapashancunamicaycanqui»
nir.

Dios nishanta Israelcuna mana cumlishan

Tayta Dios nin:

2 «Israel nasyonga majanomi casha.

Chaymi wamrdcuna mamayquita niy <«Gammi
juchayoj canqui.»

Cananpitaga pay manami nogapa warmeénachu.

Ninogapis manami runannachu ca.

Amana mafidsa car pintacushancunawanpis pin-

tacuchunnachu.

Mafo0sa car wallgarashancunatapis cachay-
cuchunna.

3 Mana chayno ruraptenga quiquémi pengaypaj
garapachashaj.

Yurishantano galallatami cachaycushaj.”

Chunyajmanmi ticrarachishaj.

Chayno rurar yacunaypitami wafiuchishaj.

4Wamrancunatapis manami cuyapashapachu.

Chay wamrancunaga caycan jucwan-jucwan ca-
cushanpitami.

>Mamanga jucwan-jucwanmi cacusha.

Alli warmi cashantapis pirdichisha cayno nish-
panmi:

«Aywashaj cuyashécunata ashe;.

Paycunaga goman micuyta, yacuta, millwata,
linuta, perfimitapis, upyandpaj cajcunat-
apis> nir.*

* 2:3 Isa. 47.1-3; Eze. 16.37-39; Apoc. 17.16 * 2:5 Jer. 2.23-25;
3.1-2; Ose. 4.12-14

6 «Chayno cashanpitami purinan caminucunatapis
chaparcushaj cashacunawan.

Intérupami guencharcushaj caminuta ashirpis
manana tarinanpaj.

7Chaura cuyashancunapa guepanta aywarpis

mananami taripanganachu.

Ashirpis manami tarenganachu.

Chayrami nenga: «Cutishaj rimir caj rundman.

Paywan goyashpéga canan caycashépita mas al-
limi card» nir.

8 «Ichanga pay manami cuentata gocuyta
munashachu riguta, binuta, asétitapis noga
tarichishéta.

Nogami guellayta goritapis aypallata tarichira.

Chaycunapitami Baal dios-niraj idulucunata ru-

racarcdrisha. o o
9 Chaypitami cananga cutichicamushaj rigota,

binota.

Cusichaycashan 6rami apacamushaj.

ROpancunata rurananpaj tarichishd millwéta,
linutapis shuntacurcushami.

10 Cuyashancuna ricapaycaptinmi garapachullata
cachaycushaj.

Maquépitaga manami pipis salbangachu.

11 Cushicur goyashancunapis ushacangami.

Manami canganachu fistancuna, llullu quillacho
rurashan fistacuna, sdbadu jamay junaj-
cuna, waquin fistacunapis.™

12 Cuchurachishdmi tibas yoOrancunata, igus
yOrancunatapis.

Chaycunapdmi payga nej:

* 2:11 Isa. 1.12-14; Amds 5.21-23

«Cuyashdcuna pagamashpanmi caycunataga goyca-
masha> nir.

Chay chacrancunataga ushajpaj shatamanmi
ticrarachishaj.

Chay chacran wayuptenga jirca animalcunanami
micucurcongapaj.

13 Castigashaj ayca watapis Baal dios-niraj
idulucunapaj saumachishanpitami.

Nogata cachaycamashpanmi wallgacunata,
surtijacunata jaticurcur

cuyashancunapa guepanta aywacuran.»

TAyTA DiosMmI chayno nisha.

14 «Chaypitardmi, nogaga yapay cuyacurcushaj.

Chunyajman pushaycurmi

alli shimépa parlapdshaj yapay cuyacar-
camananpaj.

15 Chaycho gayapté pay wiyamanga jipash cash-
pan wiyamashanno,

Egiptupita llojshimushan o6ra imanomi caran,
chayno.

Chaypltaga yapaymi cutichishaj uibas chacrancu-

Disigrasya pésashan Acor guechwatanami®
ticrachishaj

bindisyunyoj cananpaj.»
16 TAYTA D10SMI cayno nin:

«Chay wichanga <Tayta Baal> ninanpa ruquin
«Gammi maja canqui> nimangami.

* 2:15 Hebreo rimaycho Acor jutiga disigrasya ninanmi. Jos.
7.24-26.

17 Baal dios-niraj idulucunapa jutinta Israel
rimanantaga yarpayninpitapis ushajpami
gongaycachishaj.

Chay juticunataga manami imaypis parlan-
gapanachu.

18 Chay wichanga Israelcuna jauca goydnanpdmi
parlashaj

jirca animalcunawan, péarej dbicunawan, culebra-
cunawan.

Cay nasyunpitaga  léchatapis, sablitapis
illg&chishami.

Guérrapis manami canganachu.

Chayramiacrasha runacunaga jauca goyacongapaj.

19 Chaypitaga nogapanami imaycamapis
canquipaj.

Maquécho captiquimi imaypis gamcunata
cuyashayqui.

Manami yapapacuylld warmichu canquipaj,
sin0Oga lijitimu caj warmémi.

20 Nogaga mana cachaypanami charardshayquipaj.

Chaymi nogapis gampana cashépaj.

Nogatanami «TAYTA DIOSNE> nimanquipaj.

21 Chay wichanga nogami syélupita allpaman
tamyachimushaj.

22 Chaura allpanami alli wayuchenga riguta,
binuta, asétita.

Chaycunawanmi Jezreelga alli cawanga.

23 Acrashad runacunaga quiquilldpdnami canga.

Lo-ruhamatami cuyapéshdpaj.

Lo-amitanami nishaj: «Gamga acrashdami canqui
nir.*

Paynami nimanga «Gammi Diosné canqui> nir.»

* 2:23 7Zac. 13.8-9; Rom. 9.25; 1Ped. 2.10

Mariésa warminta Oseas cuyashan

1 TayTA D1os yapay nimaran: «Cachaycushush-
payqui juc runawanna tiyaycaj warmiquiwan
amistarcur cuyay. Noga TAYTA D10spIs chaynomi
cuya Israelcunata. Paycuna juc dioscunata
aduraptinpis, chay dioscunapaj churashan
mishquicunata micuptinpis cuyami.»

2 Chayno nimaptin nogaga warméta shuntara

quimsa chunca (30) guellaypa® chaninwan.
Chunca pichgata (15) guellayninpa péagara.
Pishejmanna sebddata aypachira. 3 Shuntarcurna
warmeéta nird: «Cananpitaga unaycama nogallapaj
canquipaj. Ama jucwan-jucwanga cacunquichu.
Ama jucta-jucta gaticurcunquichu. Nogapis
gamllapami cashaj. Ichanga unaycama shuyni-
shuynimi pufiushun» nir.

4 Chaynomi Israelcunapapis achca watacama
mana cangapdchu raynin, ni mandajnincunapis.
Manami Tayta Diospaj sacrifisyutapis
rupachengachu. = Manami juc diosta adurar
wancatapis ichichengachu. Cilirapa efodninpis
manami cangachu. Wasi iduluncunapis manami
cangachu. 5 Chayno cashanpitardmi Israelcunaga
TAYTA DIOSMAN cutenga. Davidpita miraj
rayninmanpis cutenga. Ushanan watacunachoga
fiyupa rispitar aywanga TAYTA DIOSPA flaupanman.
Chaura Tavyra Diospis  bindisyunnintami
churanga.

* 3:2 Exo. 21.32; Lev. 27.4

Israelpa contran Tayta Dios rimashan
1 Israel runacuna, wiyay-llapa TAYTA DIOS ri-

mashanta. o o
Paymi cay nasyuncho tiyajcunapa contran rimaj-

aywan.”

Paymi cayno nin: «Rasun cajta rimaj runacuna
caychdga manami canchu.

Mananami cuyapénacunnapischu.

Nogataga manami pipis <TAYTA DIOSN¥> niman-

nachu.
2 Chaypa ruquenga runacuna manacajpita jurar-
caycan.

Llullacuypa rimaycan.

Warfiuchinacurcaycan.

Suwacurcaycan.

Majayoj caycar jucpa majanwan cacurcaycan.
Jananman-jananman wafiuchinacuyllami caycan.
3 Chayno captinmi cay nasyonga chaquiycanna.

Cay nasyuncho tiyajcunana callpaynajno ricacur-
caycan.

Jirca animalcunapis, dbicunapis,
lamarcho caj pescdducunapis wafiurcaycanna.»

Cliracunapa contran Tayta Dios rimashan

4 Tayta Dios nin: «Ciiracuna, nogaga gamcunapa
contrayquimi rimashaj.

Manami juccunatachu jitapayca.

> Gamcunaga quiquiquicunapa juchayquipitami
pagaspa junajpapis mana alliman chayan-
quipaj.

Profétacunapis mana alliman tunengapa;.

* 41 Miq. 6.2

Mamayquitanami illgarachishaj.

6 «Acrashd runacunaga manami mayganpis
«gammi Diosné canqui> nimashachu.

Chaypitami paycunaga ushacaycan.

Ni gamcunapis ciiracuna manami <Diosné> ni-
mashcanquinachu.

Chaypitami mana munénachu ciird canayquitapis.

Gamcunaga yachachicuynéta gongaycéarishcanquimi.

Chaynollami nogapis gongaycushaj gamcunapita
mirar aywajcunata.

7Mas achca ciiracuna cashpanga masmi juchatapis
ruraran. - )
Chayno juchanpitamicananga alliman churanépa

ruquin pengaymanna churashaj.

8 Cliracunaga acrashd runacuna juchata rurashan-
wanmi mas alli goyan.

Chaynopami paycunaga munarcaycan mas
juchata rurananta.

9 Acrasha runacunatawan iwalmi cliracunatapis

castigashaj chayno rurashanpita.

10 Nogata sirbiyta gongaycaramashanpitami

micurpis mana sacsangachu.

Pi-maywan cacuptinpis

wamrancuna mana cangapéanachu.

Idulucunata adurajcunapaj rimashan
11 «Pipis jucwan-jucwan cacushpan y
amatar upyarpis pasaypami pirdican.
12 Acrasha runacuna imatapis musyayta munar
guerupita rurasha idulucunatami tapucurcaycan.
Idulucunata adurayta munayllawanmi
pantacdcusha.

Chaymi mafidsa warminQpis gongaycamar juccu-
natana adurarcaycan.

13 Altunnin puytush l6macunachdmi insinsuta ru-
paycéchin.

Uywacunatapis pishtarcaycan.

Chaynomi ruraycan «roble> yOracunapa,

«alamo» yOracunapa, encina» yOracunapa
chaquinchopis.

Chaymi warmi wamrancunaga pi-maywanpis ca-
cun.

Llumchuynincunapis runancunata jucwan
jananpaycan.

14 Quiquiquicunapis mafidsa warmicunawanmi
cacuycanqui.

Chay warmicunawan idulucunata aduraj ayway-
canqui.

Chayno caycaptiquega noga mananami
castigashdnachu piwanpis cacushanpita
wamrayquicunata,

ni lumchuyniquicunatapis runancunata jucwan
jananpashanpita.

Chaynodpami runacunaga Diosnin cashita mana
musyashpan mana alliman chayan.™

15 «Israelcuna, idulucunata aduraptiquipis
Judécunaga ama juchata rurachunnachu ari.
Gamcuna ama aywaychu Gilgalman ni Bet-

avenmanpis.”

* 4:14 Jer 2.23-27;3.1-2; Ose. 25 © 4:15 Bet-avén ninanga
jucha wasi ninanmi. Bet-avenpaj parlarga Betel marcapami par-
laran. Betelpaj chayno parlaran Tayta Diosta chaycho adurananpa
ruquin Baal diostapis chaycho aduraptinmi.

Ama TAYTA D10SPA jutincho jurd> niypischu.™

16 Israelcuna chucaru wécano mana wiyacojmi
carcaycanqui.

¢Chayno caycaptiquichu gamcunataga
ricashayqui uysha-mallwacunata-jina?

17 Efrain runacunaga idulucunata aduraymanmi
chayasha.

iMéa chayno goyéacuchun arti!

18 Paycunaga upyananpaj mana captinnami
warmicunaman aywacun.

Mandajnincunapis pengaypaj goyayllatami mu-

nan.

19 Chayno idulucunata adurashanpitami wayra
shamushpan dlancunacho apacongapaj.

Chayrami pengaycho quédangapaga.

S

Mana wiyacushanpita Israelcuna castigasha
cananpaj cashan
1 «Cliracuna, noga nishita sumaj wiyacuy.
Israelpa mandajnincuna, wiyashpayqui sumaj

tantiyacuy.

Raypa famillyan cajcunapis sumaj wiyacuy:
Gamcunatami jusgashayquipéaga.
Gamcunaga Mizpacho cashcanqui tuninanpaj

wascata churashanomi. 3
Tabor puntachdpis cashcanqui redandmi.

2 Sitim guechwachdpis cashcanqui chaquisha
pOsuno.

Chayno cashayquipitami gamcunataga
castigashayquipaj.

3Noga rejsémi Efrain runacunata.

* 4:15 Amoés4.4:5.5

Israelcunatapis rejsémi.

Efrain runacunaga jucmannami aywacusha.

Chaynopami Israelcunaga ganrayasha.

4Mana allita rurashpanmi

nishdta rurayta mana munannachu.

Jucman-jucman aduraj aywayta yachacasha cash-
panmi

mana «TAYTA D1I0SNE> nimannachu.

5> Alli-tucushanga quiquin mana alliman
chayanallanpémi.

Efrain jutiyoj Israelcunaga quiquincuna mana
allita rurashallanwanmi mana alliman
chayanga.

Paycunawan iwalmi Juddpis mana alliman
chayanga.

6 Sacrifisyuta nogapaj rupachinanpaj uyshancu-
nata, wacancunata apacurcurmi

Nogata ashimashpan purengapaj.

Chayno ashimashpanpis manami tariman-
gapachu.

Chaynoga canga noga cachaycushana captémi.

7Noga willapashdta manami wiyacushachu.

Wamrancunapis caycan juc runapa churillan-
nami.

Chaypitami paycunaga juc quillallacho chacran-
cunawan iwal llapan ushacanga.

Israeltawan Juddta castigananpaj cashan
8 «Guérra gallaycunanpaj willacuna wagrata
Gabaa siudéacho tucay-llapa.
Trompétata tucay Rama siuddcho.
Camaricunanpaj willacachiy Bet-avén siudécho.
Benjamin runacunatapis manchachiy.

9 Castigana junaj Efrain runacunaga ushajpami
ushacanga.
Rimashétaga rasunpami Israelcho cumlishaj.

10 Judd runacunapa mandajnincunaga carcaycan

chacrancunapa lindanta masta yapacurcoj runa-
cunanomi.”

Rabyaycashatami paycunaman chayachishaj ay-
palla yacutano.

11 Efrain runacunaga fiyupami fiacarcaycan.

Chaynodga carcaycan mana bdlej dioscunata adu-
rayllapaj yarparashanpitami.

12 Chayno cashanpitami, Efrain runacunapéga
cashaj puyuno.

Juda runacunapina cashaj mana allchacaj

guerino.

13 «Efrain runacunaga musyanmi gueshyarcay-
cashanta.

Juda runacunapis musyanmi gueriwan gueshyay-
cashanta.

Chaymi Efrain runacunaga aywaran Asiria
nasyunman,

chay nasyunpa raynin yanapéananpaj ruwacush-
pan.”

Chay rayga manami allchacéchiranchu.

Ni guerincunatapis manami jampiparanchu.

14 Nogami ichanga Efrain runacunapdwan Juda
runacunapdaga cashaj

yargaypita liyun micunanpaj charishanno.

Paycunataga quiquémi rachir-usharishaj.

* 5:10 Deut. 19.14; 27.17; Prov. 22.28 * 5:13 2Rey. 15.19; 16.7

Nircur aywacushéami.

Llapan charishé cajcunatami apacushaj.

Chay apashédtaga manami pipis guechuman-
gapéachu.

15 «Nircur cuticushaj tiyandmanmi.

Chaycho cacushaj paycuna juchayoj cashanta re-
condsinancama, ashimaj shamunancama.

Fiyupa llaquicuycho caycashan Orami
ashimanga.»

6

Israelcuna Tayta Diosman cutiyta yarpashan
1Llapanchi shuntacéshun.

Nircur TAYTA DIOSNINCHImanna cutishun.
Paymi rachir-usharamaranchi.

ChaymannOmi allchacéchimdshunpis.

Yawar-yawar ruramashcanchi.

Chaymannomi jampimashunpis.™

2 Ishcay junaj cajchdga cawananchipaj jdmaytami
cutichimashun.

Quimsa junaj cajchOnami jatarachimdéshun
NaupanchOna goyananchipa;.

3 TAYTA DIOSMAN cutishun ari.

Cutiptinchéga Tayta Diosmi noganchiman sha-
mongapaj.

Inti waran-waran yagamushannopis Payga rasun-
pami shamonga.

Jachacuna chillguinan wichan,

waytanan wichan imaypis tamya tamyashanno
rasunpami shamonga.

* 6:1 Job5.18

4 Tayta Dios nin: «¢lmataraj gamta ruraycOmanpis
Efrain?

¢Imataraj gamta ruraycOmanpis Juda?

Gamcuna cuyamashayquega caycan tutapa pucu-
taraycar waramojno,

tutapa  shullay wardmur intiwan réatu
illgacécojnOmi.

> Chayno captiquimi willacuyné achquino cay-
cajwan nogaga gamcunata tantiyachishca
juchayoj caycashayquita.

Chaymi profétdcunawan willacarcachir
gamcunata wafiuchishca.

6 Nogaga mun gamcuna rasunpa
cuyamanayquitami.

Manami munéchu imatapis nogata
garaménayquitaga.”

Nogaga munad Diosné> niménayquitami.

Manami munéchu sacrifisyupaj uywacunata no-
gapaj apamunayquita.”

7 «Acrashd runacunaga Adannomi

parlashdcunata mana cumlishachu.

Nogataga ticrapamashami.

8 Galaad siuddga caycan mana allita rurajcunapa
tiyananmi.

Chaychoga llapanpis carcaycan wafuchicuptin
yawar pillchipashallami.

9 Cliracunaga carcaycan juc ropa suwacunanomi.

Paycunaga asaltanticuna pacarpaycajnomi car-
caycan.

* 6:6 Mat. 9.13: 127  6:6 1Sam. 15.22; Prov. 21.3: Amos
5.22-24; Mi. 6.6-8

Shequemman nédni aywajcunachdmi mana allicu-
nata rurarcaycan.

10 Israelcunachoga ricashcéd fiyupa melanaypaj

_ mana allicunatami:
Efrainga jucwan-jucwanmi aywacusha.

Israelcunapis fiyupa ganrayasha.

11Jud4, gampdapis maynami nishca

imay junaj castigasha canayquipaj cashantapis.
Acrashd runacunapa surtinta ticrachipté,

7

1 acrashd runacunata jampipté, Efrainpawan
Samariapa
juchancunaga alayrimi ricacan.

Paycunaga llullacuyllapdami yachacasha carcay-
can.
Llapanpis suwallami. Wasicunamanpis suwacoj

yagacaycarin.
Runacunata imantapis céllicunacho guechun.
2Paycunaga manami tantiyacunchu
llapan mana allita rurashancunata noga yarpay-

cashata.

Quiquincunapa juchallanmi intérunpa
tumaparaycan.

Imano juchan cashallantapis nogaga
musyaycami.

Mandajcuna mana allita rurashan
3 «Acrashd runacuna mana allita ruraptinmi rayga

cushisha mandan. = _ _
Acrashé runacuna llullacuptinmi mandajcunapis

cushisha mandan.

4 Paycunaga llapanpis pasaypa shanaripa-
cushami carcaycan.

Wayllasha jurnu mana gasashannomi carcaycan.

Tanta ruraj runa wayllasha jurnuta junta waycu-
paycur

manana waycapashannomi carcaycan.

5> Ray fistata ruraptin mandajcunaga fiyupa

machénancama upyan.
Chaura raypis asipajcunatana gayan
upyadshinanpaj.

6 Mandajcunaga mana alliman chayachinan-
cashallami rayman aywan.

Warayllatami yarpachacuycar wararcun
warannin tuta raypa contran imano
rurananpapis.

7Paycunaga jurnu rataycajno cashpanmi

autoridanincunatapis wafiuchisha.

Raynincunatapis rucachisha.

Ichanga ni jucnayllapis manami canchu nogata
manacamaga.

Tayta Diosta gongaycdrej runacuna

8 «Efrain runacunaga jdpa runacunawanmi tallu-
casha.

Efrainrunacunaga caycan gashpayllapa chayasha
tantanOmi.

9Israeltaga japa runacuna masta-mastana ushay-
can.

Ichanga paycuna manami cuentata gocunchu.

Ajchancunapis soguyacéacushana.

Ichanga paycuna manami cuentata gocunchu.

10 Imano  carpis paycunaga manami
yaracamashachu,

ni yarpamashapischu.

Israelcuna alli-tucushanga quiquincuna mana
alli canallanpami caycan.

11 Efrain runacunaga caycan upayasha caycaj
palumanomi.

Egipto runacunata ruwacun yanapananpaj.

Nircorga Asiriamanna aywan.

12 Aywaptinmi ichanga redata jitashaj paycunapa
jananman.

Janajpita abicuna shicwajnomi shicwanga.

Mana allita rurashancunapitami castigashaj.

13 «Ay, nogata gongaycamajcunaga imanoOrdshi
canga.

Paycunaga illganga nogapa contra ricacushan-
pitami.

Paycunaga nogapa contrami llullacurcaycan.

Man'chéga noga salbdmanmi.

14 Camancho gaparpashpanpis,

manami llapan shongunpa mafiacamanchu.

Rigun, binun achca cananpaj mafiacur janancu-

natami yawar-yawar ruracun.”

Chayno rurarmi nogapa contra ricacusha.

15 Nogami yachachira.

Nogami callpayojyachira.

Chayno yanapaycaptémi paycunaga nogapa con-
tra parlacusha.

16 Idulucunata adurayman churacasha.

Paycunaga carcaycan wicsu léchano,

1écha jitaj apuntashanman mana chayajnomi.

Ollgur parlashanpitami

mandajnincunaga cuchuypa wafiuchicanga.

Egiptuchopis paycunataga manacajman churash-
panmi asipanga.

* 7:14 Deut. 14.1; 1Rey. 18.28

8

Idulucunata adurashanpita Israel castigasha

cananpaj cashan

1 «jRicachacoj, trompétata tucay!

Acrashd runacuna cajmanmi juc anca
aywaycamun.

Aywaycdmun acrashd runacuna contratuta rurar
parlashdta mana cumlishanpitami,

yachachishdcunata mana wiyacushanpitami.

2 Chayno caycarpis gaparpashpan nogata
manhacaycdman yanapanapaj,

«jGamga canqui Tayta Diosnémi!> nir.

3 Ichanga Israelcuna manami munashachu alli
cajta.

Chaypitami chiquinacushancunaga gati-
cachanga.

4 Paycunaga nogata mana tapucamayllapami
raynincunata churacarcérisha.

Noga mana auniycaptémi mandajnincunatapis

churacarcérisha. .
Guellaynincunatawan gorincunata shuntarcur

iduluncunata ruracarcarisha.
Chaynodpami paycunaga mana alliman chayanga.

5 jSamaria, gam adurashayqui tOrutaga fiyupami
melanico!™

Chaytaga fiyupami rabyapayca.

Israelcuna ¢imaycamaraj jucha rurayta mana
cachanquichu?

6 {Samariacho caycaj toruga manami dioschu!

Chaytaga ruray yachajllami rurasha.

Chay tOrutaga acapa-acapami paquirengapaj.

* 8:5 1Rey. 12.28-32

7 «Paycunaga wayratami murusha, 16cu wayratana
shuntangapis.™

Riguncuna manami wayonganachu.

Mana wayuptin jarinapis manami canganachu.

Ichiclla cajllantapis juc-1a japa runacunami micu-
carcdrenga.

8Israelga ushacaypanami aywaycan.

Juc-la nasyun runacunaga manacajtanollanami ri-
can,

9 mana tantiyaj chucaru biirruno Asiriaman ay-
washanpita.

Efrain  runacunaga  aunisha  Asiriacuna
yanapaptin pagananpami.

10 Chayno pégar alli parlacusha caycaptinpis

castigandpaj may-chaypitapis cutichimushéami.

Chaymi munayniyoj raypa maquincho facar
goyanga.

11 «Efrain runacunaga achca altarcunatami
rurasha juchanta raquinanpaj.

Ichanga chay altarnincuna casha masta juchata
ruranallanpémi.

12Paycunapaj laycunata isquirbisha captépis

paycunaga manami cdsushachu.

13Paycunaga amatarmi munan uywacunata pish-

tapamayta.

Nircur pishtashan uywacunapa aychantaga
micucarcdrin.

Noga TAYTA D10SGA manami cushicOchu chayno
rurashanpita.

Mana allita rurashancunatami yarpashaj.
Juchanpita castigashpami

* 8:7 Prov. 22.8; Gal. 6.7

Egiptuman cutichishaj.
14 Israelcunaga gongaycarishami paycunata pi ca-

mashantapis.

Chaymi paycunaga capillacunallatana arurcay-
can.

Judd runacunana achca siuddcunata arur
jatariycéchin.

Chay  siuddnincunamanmi  nogaga  ninata
sindipaycoj-aywa.

Chauraga llapan arushantapis ruparmi ushacur-
congapaj.»”

9

Israelcuna castigasha cananpaj cashan

1Israel runacuna, mafiosa warmirunanta cachay-
cojnomi

gamcunapis Tayta Diosta cachaycushcanqui.

Pédguta chasquinanpaj warmi runawan pufiushan
pengaypaj cashannomi

gamcunapis coséchayqui alli cananta munar juc
diosman yaracushayqui pengaypaj caycan.

Chayno caycarga coséchata shuntashayquipita
ama cushicuychu.

Waquin nasyun runacunandga cushicuypita ama
pinticachaychu.

2 Chaypitami Israel runacuna, gamcunapéiga
mana cangapanachu rigupis ni binupis.

3 Gamcunaga TAYTA D10s acrashan nasyunchopis
manami tiyanquipdnachu.

Chaypa ruquin Efrain runacunaga yapay cutenga
Egiptumannami.

* 8:14 Amos 2.5

AsiriachOnami miconga mana micunanpaj nisha
micuycunata.

4 TAYTA DIOSTAGA binutapis manami garan-
quipénachu.

Uywacunatapis manami pishtapanquipéanachu.

Micushayqui tantaga canga wafiupacur micunan

tantanollanami.
Pipis chay tantata micoj céiga ganranami cangapaj.

Chay tantataga quiquiquicunallami micunquipaj.

Manami  allichu canga  TAyraA  DiosTA
garanayquipéga.

> ¢Imataraj ruranqui gamcunaga TAYTA D10STA adu-
ranayqui diyacho?

6llgachinanpita gueshpir aywacusha captiquipis

Egipto runacunami shuntashunquipaj.

Menfis partich6nami pampashunquipaj.

Guellaypita caj balej cOsayquicunapa jananpapis is-
hancacunami wifiamonga.

Tiyashayqui particunapis shatayangami.

7 Chayamushanami juchayquiman-tupu
castiganapaj caj junajcuna. *

Israelcuna, musyanquipdnami castigu mayna
chayamushanta.

Gamcunaga nircaycanqui: «Profétaga upami,
16cuyaycanmi» nir.

Chaynoga nircaycanqui fiyupa juchasapa cash-
payquimi, fiyupa chiquicushpayquimi.

8 Diosga profétanta churasha Efrain runacunata™
ricananpémi.

* 9:7 Luc. 21.22 * 9:8 Isa. 21.6, 11; Jer. 6.17; Eze. 3.16-21;
33.1-9

Chaypis gamcunaga chay willacoj mana
alliman chayananpaj trampata
churaparcaycanqui.

Intéru Israelchopis chiquircaycanqui.

9 Gabaacho™ cashan wichannémi gamcunaga
pasaypana pirdicasha carcaycanqui.

Tayta Dios ichanga mana alli rurashayquicunata
llapanta yarparaycan.

Chaymi llapan juchayquicunapita castigashun-
quipaj.

Juchanpita Israelcuna flacananpaj cashan

10 Tayta Dios nin: «Israelta tariycushpéga fiyupami
cushicura,

chunyaj chaqui jircacho ubasta tariycur cushico-
jnoraj.

Awiluncunaga noga ricapté casha rimir-puntata
POgoj iguscunanOmi.

Baal-peorman”™ chayaycéarirmi ichanga mana dios
cajcunata «diosné> nir aduraran.

ChaynoOpami paycunaga pengayman churacaran.

Cuyashan iduluncunano melanaypaj ricacuran.

1 Efrainrunacuna alliman chayashanga ushacan-
gapaj abi parir aywacojnomi.

Wamrancunapis manami masga canganachu.

Mananami warmincunapis gueshyaj
ricaconganachu.

Manami masga wawata tarenganachu.

12 Yurejllan wamrancunata uywaptinpis nogaga
ushajpdmi guechurishaj.

iWawallau caycho caycaj runacuna!

Noga witicuripté mé imandshi canga.

* 9:9 Jue.19.1-30 T 9:10 Num. 25.1-5

13 Efrain runacunaga wamrancunata ruraycan

jirca animalta charejcuna rurashannomi.

Wasinpita  jorgapaycan  wafiuchicojcunawan
wahuchichinanpami.»

14 Castigay TavTA D1os, ichanga ¢imawanraj casti-
ganqui?

Paycunapa warmincunaga amana wawatapis
tarichunnachu.

Warmincunapa chuchuncunapis chaquichunna.

Efrain runacunapaj Tayta Dios rabyacurcushan

15 Tayta Diosmi cayno nin: «Gilgalchomi gamcu-
naga rurarayqui fiyupa mana allita.”

Chaychomi gamcunata chiquiyta gallaycura.

Mana allita rurashayquipitami tiyay-
cashayquipita jitarishayqui.

Chaypitamimananamasga cuyaycdashayquipanachu.

Llapan mandajniquicunapis mana wiyacojl-
lanami.

16 Efrain runacunaga caycan gueshyaj-tucushami.

Paycunaga caycan sapin chaquisha manana
wayoj friutanOmi.

Wamrancuna captinpis nogaga ushajpami
wanuchishaj.»

17 Cay marca runacunaga Tayta Diosnéta manami
wiyacushachu.

Chaypitami llapanta jitarenga.
Intéru nasyuncunachdmi puricachallar tiyanga.™

* 9:15 Ose. 4.15;12.11: Am6s5.5  9:17 Deut. 28.64-65

10

Mana bilej capillacunata illgdchinanpaj cashan
1Israelga caycan iibas achcata wayuraycajnomi.
Mas achca wayuynin captin mas achcatami capil-

lancunatapis ruraran.
Mas cuyayllapaj micuynincuna wayuptin mas
cuyayllapdtami iduluncunatapis ruraran.
2Israelga ishcay shongumi.

Cananmi ichanga llapan juchanpita castigasha
canga.

Tayta Diosmi capillancunata juchurgéarachenga.
Rispitddu iduluncunatapis sajtargarenga.

3Cananga cay runacuna cayno nenga:

«TAYTA DIOSTA mana rispitashanchipitami rayn-
inchipis mana cannachu.

Ichanga rayninchi carpis ¢imachOraj
yanapdmashwan?» nir.

4 Chay raycunaga parlashpanpis llullacuyllatami
parlan.

Jurashpanpis manacajllapdmi juran.

Chaypitami amatar pillyallana, mana alli goyayl-
lana caycan

chacracunacho wafiuchicoj jacha wifiamojn0pis.

5> Samaria runacunaga chulluchiypa rurashan
tOrutami

Bet-avén siudécho™ aduran.

Ichanga chay torupaj fiyupami llaquicongapaj
runacunapis, cliracunapis.

Chaynoga llaquiconga chay tOrunta apacuptinmi.

* 10:5 Ose. 8.5

6 Chay tOrutaga Asiriamanmi apanga munayniyoj
rayta goycunanpaj.

Chaynopami Efrain runacunaga pengaycho rica-
conga.

Israelcunaga pengaconga iduluncunata adurashan-
pitami.

7Samariataga illgadchengami.

Raynintapis apaconga cashpita yacu apacojnomi.

8 Mana bélej iduluncunata adurashan capillancu-
napis ushacangami.

Chaychoga Israelcuna juchatami ruraran.

Capillancunachodga cashacunawan shiracunal-
lami wifiamonga.

Chayrami runacunapis puntacunata nenga:
«jJuchumur chapacarcamay!» nir.

Jircacunatapis nenga: «jNogacunapa jandman tu-

nimur fiiticarcamay!» nir.*

Israelimano cananpdpis Tayta Dios nishan

9 Tayta Diosmi nin: «Israelcuna, gamcunaga
Gabaa particho juchata rurayta
gallaycushayquipita-pacha™

manami jucha rurayta cachaycunquichu.

Chaypitami gamcunaga Gabaacho guérrawan
wahunquipaj.

10 Gamcunataga imaypis munashéd Orami casti-
gashayqui.

Fiyupa mana allita rurashayquipita gamcunata
castigaptémi

gamcunawan pillyananpaj achca nasyun runa-
cuna shamonga.

* 10:8 Luc. 23.30; Apoc. 6.16  10:9 Jue. 19.1-30

11 «Efrain runacunaga manshu waéca rigu €raycho
yachacasha cacojnOmi caran.

Chaymi yuguta churapaytaga mana yarparéchu.

Cananmi ichanga cuyayllapaj matancanman
yuguta churapashaj.

Juda runacunami yapyajnin canga.

Jacobpita mirajcunami cuspiyajnin canga.

12 Noga unay nird: <Murupacojnopis alli cajllata
ruray.

Chauraga cuyanacurmi goyanquipaj micuyta alli
shuntajnopis.

Chucru chacrata yapyajnopis chucru
shonguyquita pascacachiy.

Cananmi noga TAYTA DIOSMAN ydracamunayqui.

Chayrami shamushpé gamcunaman

bindisyunnéta churamushaj.™

13 Ichanga alli cajta ruranayquipa ruquin mana
alli rurayllachomi cashcanqui.

Cuyanacur alli goyanayquipa ruquin
wahuchinacuyllachdmi cashcanqui.

Nogaman ydracamunayquipa ruquin llullacullar
goyashcanqui.
Chaynoga goyashcanqui pillyapaj caj
carrétayquicunaman yaracushpayquimi,
pillydshishoj piyunniqui aypalla caycajman
yaracushpayquimi.

14 Chaypitami cananga  nasyunniquicho
guérrallana canga.

Siudéniquicunapis llapanmi ushacanga.

Bet-arbel particho pillya cashan 6ra ray Salman
illgachishanno,

* 10:12 Isa. 44.3;45.8; Ose. 6.3

warmicunata wamracunata wafiuchishanno lla-
panta waiiuchenga.

15 Betel runacuna, mana allita rurashayquipita
gamcunatapis chaynomi rurashunquipaj.

Israelcunapa raynenga guérra gallaycushan oOra
rimir junajllanami wafiongapaj.»

11

Acrashan runacuna mana wiyacoj captinpis
Tayta Dios cuyashan
1Israelcunata Tayta Dios niran:

«Israel runacuna wamrallaraj captin noga cuyaj
ca.

Pay wamra captinmi Egiptupita shacamunanpaj
gayard.”

2Chayno gayaycaptépis nogapitaga masmi witicoj.

Paycunaga mana dios caycaptin «diosné> nis-
hanpami garayninta churapaj.

Idulucunatami insinsuwanpis saumache;j.

3 Imano captinpis, nogami Efrain runacunataga
puriyta yachachira.

Chayno  purichirmi imano  goydananpdpis
yachachird.

Chaypis paycunaga manami tantiyacushachu
noga paycunata imapitapis chapaycashéta.

4Paycunataga fiyupa cuyashpami pushamura.

Paycunataga iti wamranta margarcur cdranman
topachejnOmi cachira.

Chayno rurarmi paycunataga micuytapis
tarichira.

* 11:1 Exo. 4.22; Mat. 2.15

> Chaypis paycunaga manami nogaman
yaracamuyta munashachu.

Chaypis Egiptumanga mananami cutenganachu.

Asiria nasyunpa munayninchdmi goyanga.

6 Siuddcho tiyajcunataga sabliwanmi wafiuchenga.

Llapan runacunatami illgachir ushanga.

Yarpashancunatapis manami ca-
macachenganachu.

7Noga nishétaga acrashd runacuna manami wiya-
cunnachu.

Juc dioscunamannami gayacuycan.

Chay dioscuna nogapita mas munayniyoj
cashanta yarpaptinpis manami
yanapangapdchu.

8 «;ImanGpataj gamtaga gongaycOman Efrain?

¢ImanOpataj gamtaga ]agulrlyCOman Israel?

¢ImanOpardshi  ruraycobman  Adma  siudéta
illg&chishdnOga?

¢ImanOpardshi  ruraycOman  Seboim  siudéta

rurashinéga?™

Gamta cuyapar fiyupa llaquicuptémi shongopis
nananraj.

9 Manami fiyupa rabyasha caycashdmanndchu
rurashaj.

Efraintaga yapay manami illgachishénachu.

Nogaga Diosmi c4, manami runachu.

Noga gamcunacho caycdga Santumi ca.

Manami gamcunata illgachejchu shamushaj.

10 «Gamcunaga nogatami wiyacamanquipaj.
Noganami liyun gaparajno parlamusha;j.

* 11:8 Deut. 29.23

Liyun gaparajno parlaptémi nogapa cajcunaga
inti yaganan caj-ldpita sicsicyaycar shamongapa;.
11 Abicunanomi Egiptupitapis cutimonga.
PalumacunanOmi Asiriapitapis cutimonga.
Chaura camacachishdpaj wasincunacho yapay
tiyananpaj.»
TAyTA D1osMI chayno nisha.

Israelcunapa juchan

12Tayta Dios nin: «Efrain runacunaga tucuyndpami
llullap&masha.

Israel runacunaga tucuynfpami manacajcunata
nimasha.

Juda runacunaga noga Tayta Diosninta gongayca-
mashami.

Cananga idulucunatana mana cachaypa adurarcay-

can.
12

1Efrain runacunaga masta-mastami llullacuycan.

Fiyupanami wafiuchinacurcaycan.

Paycunaga wayrallata goyarpoj gatirajnomi man-
acajcunallata rurarcaycan.

Wayrata upoj-japuyllami carcaycan.

Asiria runacunawan parlacorga chaytami ruray-
can.
Egiptumanpis garayninta asétita apaycdachin.»

2 TAYTA DI0SGA Judd runacunata chiquicur-
cushami.

Imanodpis rurashanpitami Jacobpita mirajcu-
nataga castiganga.

Imandpis rurashanmanndmi paycunataga casti-
ganga.

3 Jacobga yurillarnami wauguinpa chaqui talun-
ninta charisha yuriran.*

Rucu runa cashpannaga Dioswan pillyaran.

4 Anjilwan pillyar binsiran.

Nircur Jacobga wagashpan cuyapénanpaj ruwacu-
ran.”

Tayta Dios Betelcho™ tarishpan chaycho parlaran.

> Paymi llapanpdpis munayniyoj TAYTA DIOSGA:

Paypaga jutinpis TAYTA DIOSMI.

6 Chayno caycaptenga Israelcuna, Diosniquita
wiyacuy.

Cuyanacuy; alli cajtana ruray.

Nircorga mana cachaypa Tayta Diosman yéracuy.

7Tayta Diosmi nin:

«Efrain runacunaga Cananeo runacunano suwa
pésacunallatami chararcaycanqui.

Gamcunataga juccunata engafiaymi gustashun-
qui.

8 Gamcunaga ninqui: <Fiyupami ricuyashca.

Nogapaga alli surtimi casha.

Achcata chasquishdpitaga manami pipis diman-
damangachu.

Juchéataga manami pipis tarengachw nir.

9Ichanga nogami Egiptucho cashayquipita-pacha
Tayta Diosniqui ca.

Nogami yapay camacéichishaj tolducunacho
tiyanayquipaj.

Chauraga vyapay canga chunyajcho unay
tiyashayqui junajcunanomi.

* 12:3 Gén. 2526 © 12:4 Gén. 32.24-26  12:4 Gén. 28.10-22

10 Chayno cananpidga nogami willapaj céa
proféticunata.

Suyfiushancunach6pis tucuytami ricachishca.

Profétdcunawanga tincuchiypami willapéchishca.

11 Galaadcho tiyajcunaga fiyu runacunami.

Paycunaga manacajllami.

Gilgalchomi torucunata pishtarcur rupachin.

Chaypitami altarnincunapis chacracho rumi go-
tushacuna goturaycajno quédanga.»

12Tacobga Aram partiman gueshpir aywacuran.
ChaychOnami warminpita pégananpaj aruran
uysha michiycho.” 13 TAYTA DI0SGA profétanwanmi

Israel runacunata Egiptupita jorguran.*

Profétanwanmi paycunata cuydachiran.

14 Chayno caycaptinpis Efrain runacunaga Tayta
Diosta fiyupa rabyachisha.

Chaypitami Tayta Diosga camacéchenga pasaypa
mana allicunata rurashanpita quiquincu-
napis flacananpaj.

Tayta Diosta manacajman churashanpitami casti-
ganga.

13

Israel pasaypa mana alliman chayananpaj

cashan

1Efrain runacuna parlaptenga llapanmi mancha-
COj.

Chaymi waquin caj Israel runacunaga rispitash-
pan upallacoj.

Chayno caycashanpita Efrain runacunaga Baalta
adurashpanmi fiyupa juchayoj ricacuran.

* 12:12 Gén.29.1-20 ¥ 12:13 Exo. 12.50-51

Chaynodpami paycunaga ushacasha.
2 Cananpis jinallami juchata rurarcaycan.
Guellaynincunata chullurcachir idulucunata ru-

rachicurcun. .
Chay idulucunataga guellay tacajmi

yachashanman-tupu rurapan.

Nircorga nin: «Paypaj garayniquita churay-llapa»
nir.

Chaura runacunaga jundiypa rurashan toruta
rispitashpan muchan.

3 Chaymi paycunaga canga pacha warayman pu-
cutay juntarcojnolla,

tutapa shullay wardmushpan inti ratarcamuptin
illgacécojnolla,

ogshata wayra apacushannolla,

jurnupa uchcunpa goshtay llojshir aywacojnélla.”

4TAYTA D1osMI acrashan runacunata nin:

«Nogami Egiptucho cashayquipita-pachapis Dios-
niqui ca.

Nogapita mas juctaga ama pitapis «<Diosné> niy-
chu.

Nogallami ci gamcunata salbéga.™

5> Gamcunataga nogallami yanapaycard chunyaj
jircacho captiqui.

6 Nogami micuyta tarichira.

Micuyniqui puchu-puchu captinnaga

waquinpita mas alli-tucushpayqui nogata
gongaycédramarayqui.”

7Chaypitami gamcunapéga liyunno cashaj,

juc tinri nénicho pacacuycur rachir-usharinanpaj
shuyaraycajno.

* 13:3 Sal. 1.4; Jer. 13.24; Ose. 13.3; Sof. 2.2 13:4 Exo. 20.2;
Isa. 43.11;45.21 * 13:6 Deut. 8.11-17

8 Osu wawanta ograycur fiyupa rabyasha ashe-
jnomi gamcunamanga shamushaj.

ChaychOmi péchupita charir rachirgdrishayqui.

Liyun micucurcojndmi jinancho usharishayqui.

Micucoj jirca animalnomi rachir-
usharishayquipaj.

9 «Israelcuna, gamcunataga illgachejmi-aywa.

Chayno rurapté pipis manami nogata
michimangachu.

10 Cananga ¢maytaj chay llapan siudaniquicho sal-
bashoj rayniqui?

¢MaychOtaj caycan mandajniquicuna:

rayta, mandajcunata churapdmay> nishayqui-
cuna?*

11 Gamcuna fiyupa rabyachimaptiquimi rayta
churapara.”

Nircur fiyupa rabyashpami rayniquicunatapis ill-
garachishca.™

12 «Efrain runacuna mana allita rurashanga apun-
taraycannami.

Juchata rurashancunaga musyacashanami cay-
can.
13Israelcuna, upami canqui.

Yuriy-aypa caycaj wamra ticshu caycajnomi cay-
canqui.

Yurinanpaj mana camacajnomi caycanqui.

14 Chayno caycarpis ¢waflunayquipita sal-
banatachuraj munarcaycanqui?

¢Waflunayquipita salbashayquichuraj?

* 13:10 1Sam. 8.5-6 = 13:11 1Sam.10.17-24 * 13:11 1Sam.
15.26

Watiuy ¢ maytaj wafiuchicoj gueshyayqui?
Sepultiira ¢ maytaj ushacéchicoj munayniqui?
Shamuyna ari.

Canan mananami cuyapdshdnachu cay runacu-

nataga.»”

15Jacha waytaraycajno Israelcuna captinpis

TAayta Diosmi chunyaj chaqui jircapita fiyu
wayrata wayrachimonga.

Chay wayrami chaquirachenga.

Wallcaycéllarmi yacu aywajcuna, pucyuncunapis
chaquicdconga.

Chiquejcunanami ima-aycancunatapis guechur
apaconga.

16 Tayta Diosninpa contran ricacushanpitami

Samaria runacunaga castigasha canga.

Sabliwan tucsiypami wafionga.

Wamrancunatapis pampaman pajshirgarenga.

Gueshyaj caycaj warmicunapa pachantapis
gashargarengami.

14

Tayta Diosman yapay cutinanpaj Israelcunata
ruwashan
1Israelcuna, quiquiquipa juchayquipitami mana
alliman chayashcanqui.
Cananga TAYTA DIOSNIQUIMANNA yapay yaracuy.
2 TAYTA DIOSMANNA cutiy cayno mafiacushpayqui:
«Llapan mana alli rurashécunapita perdunaycamay
ari tayta.

Gamta alabamupté cushisha chasquiycamuy ari.™

* 13:14 1Cor. 15.55  14:2 Isa. 55.6-7

3 Asiria runacunaga manami salbamangapéchu.

Cawallucunawanpis  pillyamanga  manami
aywashdcunachu.

Quiquécuna rurashitaga mananami imatapis

«diosné> nishdnachu.
Tayta Dios gamllami wacchacunatapis cuyapan-

qui» nir.

Israelcuna allina goydnanpaj Tayta Dios aunis-
han
4Tayta Diosmi nin:
«Pdsacdcushanami rabyashaépis.
Mana wiyacoj cashanpita Israelcunataga
allchacachishanami.
Mana cuyaypéno caycaptinpis cuyashénami.”
5 Israelcunapidga cashaj tamyariptin shullay
quédashanOmi.
Paycunanami caycanga liryucuna waytajno.
Paycunaga canga Libano jircacho y0racuna
sumaj sapichasha caycajnomi.
6 Olivo yOrapa rdmancuna carucama

mashtarashannomi
paycunaga aypallaman miranga.

Libano munticho sedru alli asyashannorami can-
gapis.

7 Israel runacunaga yapaymi nogapa maquécho
goyanga.

Chayrami canga rigu shicshiraycajno.

Ubas sumaj chillguiraycashannéridmi canga.

Paycunapédga may-chaychopis parlanga Libano
binupdnOrami.

8 Acrashd runacunataga nogami ricd, chayno
mafiacamashantapis wiya.

* 14:4 Jer 30.15-17

Nogaga pino yOra berdiraycajnomi cayca.

Nogami achcaman mirananpdpis yanapa.

Chaymi Efrain runacunaga nengapaj: <, Imapanataj
mund cay idulucunata?> nir.»

9 Yachaj cajcunaga, yarpaysapa cajcunaga cay
willacuyta tantiyachun.

TAYTA D10SPA caminunga deréchumi.

Alli runacunaga chaypami purin.

Juchasapacunami ichanga chay caminucho taca-

can.”

* 14:9 Sal. 1.6; Prov. 4.7-12,18-19

